
8 Tachwedd 2024
Annwyl gyfaill
Ymgynghoriad Cyhoeddus: Ystyried Modiwl 1 Ymchwiliad Covid-19 y DU - Gwytnwch a Pharodrwydd y Deyrnas Unedig
Ysgrifennaf i ofyn am eich barn ar faterion yn ymwneud ag Adroddiad Modiwl 1 Ymchwiliad Covid-19 y DU. 
Ar 18 Gorffennaf 2024, cyhoeddodd Ymchwiliad Covid-19 y DU ei Adroddiad Modiwl 1 o’r enw Gwytnwch a pharodrwydd y Deyrnas Unedig, a wnaeth 10 argymhelliad i Lywodraeth y DU a’r gweinyddiaethau datganoledig.
Cylch gwaith Pwyllgor Diben Arbennig Ymchwiliad Covid-19 Cymru (y Pwyllgor) yw ystyried yr adroddiadau ym mhob cam o Ymchwiliad Covid-19 y DU, a chynnig unrhyw fylchau ym mharodrwydd ac ymateb Llywodraeth Cymru a chyrff cyhoeddus eraill Cymru yn ystod pandemig Covid-19 y dylid eu harchwilio ymhellach.
Ystyriodd adroddiad Modiwl 1 p’un a oedd cynllun priodol ar gyfer y pandemig ac a oedd y DU yn barod ar gyfer y posibilrwydd hwnnw. Roedd y Modiwl hwn yn crybwyll system gyfan argyfyngau sifil, gan gynnwys adnoddau, rheoli risg a gwaith paratoi at bandemig. Bu’n craffu ar benderfyniadau’r llywodraeth yn ymwneud â chynllunio, a lluniodd gyfres o argymhellion.
Rydym felly yn gofyn am eich barn ar unrhyw ‘fylchau’ yn Adroddiad Modiwl 1 ac ar y newidiadau y mae Llywodraeth Cymru wedi'u gwneud i'w dull o gynllunio ar gyfer argyfyngau sifil posibl a pharodrwydd ar gyfer pandemig yn y dyfodol. Mae ein gwaith ar Fodiwl 1 yn ymwneud yn benodol â gwydnwch a pharodrwydd y DU a byddem yn gofyn felly i'ch ymateb fynd i'r afael â'r pwyntiau penodol isod. Bydd cyfle i wneud sylwadau ar Fodiwlau eraill Ymchwiliad Covid-19 y DU maes o law.
Er mwyn helpu ni gyda’r gwaith hwn, rydym yn croesawu eich sylwadau ar y canlynol: 
· A yw’r argymhellion yn adroddiad Modiwl 1 yn nodi’r camau blaenoriaeth sydd eu hangen i wella gwydnwch a pharodrwydd Cymru fel rhan o’r DU. A oes digon o fanylion ac a oes unrhyw fylchau amlwg sy’n ei gwneud yn ofynnol i’r Pwyllgor fynd ati i gasglu rhagor o dystiolaeth. 
· Y strwythurau/adnoddau y bydd angen eu sefydlu i weithredu'r argymhellion, o fewn yr amserlenni a nodir yn yr adroddiad.
· Sut y dylid monitro ac adrodd ar gynnydd. Yr angen am dryloywder a llinellau atebolrwydd clir ar gyfer cyflawni’r argymhellion.  
A fyddech cystal â rhannu sylwadau neu safbwyntiau pellach ar unrhyw faterion eraill y credwch sy'n berthnasol i'r mater hwn.
Y dyddiad cau ar gyfer cyflwyno eich ymateb yw 16:00 ar 3 Ionawr 2024. Mae gwybodaeth am sut i ymateb i’w gweld yn yr atodiad.
Edrychaf ymlaen at glywed gennych.
Yn gywir,

Joyce Watson AS a Tom Gifford AS
Cyd-gadeiryddion Pwyllgor Diben Arbennig Ymchwiliad Covid-19 Cymru
Croesewir gohebiaeth yn Gymraeg neu Saesneg.
We welcome correspondence in Welsh or English.




Atodiad – Sut i ymateb 
Mae gan y Senedd ddwy iaith swyddogol, sef Cymraeg a Saesneg. Yn unol â Chynllun Ieithoedd Swyddogol y Senedd, mae’r Pwyllgor yn gofyn i ddogfennau neu ymatebion ysgrifenedig i ymgynghoriadau y bwriedir eu cyhoeddi neu eu defnyddio yn nhrafodion y Senedd gael eu cyflwyno yn ddwyieithog. Pan na chaiff dogfennau neu ymatebion ysgrifenedig eu cyflwyno yn ddwyieithog, byddwn yn cyhoeddi yn yr iaith a gyflwynwyd, gan ddweud eu bod wedi dod i law yn yr iaith honno’n unig. 
Rydym yn disgwyl i sefydliadau eraill weithredu eu safonau neu eu cynlluniau eu hunain a chydymffurfio â’u rhwymedigaethau statudol
Hoffem i chi gyflwyno’ch sylwadau drwy lenwi’r ffurflen ar-lein hon. Fodd bynnag, os hoffech ddarparu ymateb ysgrifenedig llawn i'r ymgynghoriad, ni ddylai’r dystiolaeth fod yn fwy na phum ochr tudalen A4. Dylid rhifo’r paragraffau, a dylai’r dystiolaeth ganolbwyntio ar y materion uchod. 
Os ydych chi eisiau cyflwyno tystiolaeth, cyflwynwch un ddogfen (dogfen Word fyddai orau) gydag unrhyw dablau, taenlenni ac atodiadau wedi'u hymgorffori ym mhapur eich cyflwyniad i SeneddCovid@senedd.cymru.  Mae canllawiau pellach ar baratoi tystiolaeth ysgrifenedig i’w cael ar y wefan y Senedd. 
Y dyddiad cau ar gyfer cyflwyno eich ymateb yw 16:00 ar 3 Ionawr 2024.
Datgelu gwybodaeth
Cyn cyflwyno gwybodaeth i'r Pwyllgor, gwnewch yn siŵr eich bod wedi ystyried polisi'r Senedd ar ddatgelu gwybodaeth. Fel arall, gellir gofyn am gopi caled o'r polisi hwn trwy gysylltu â'r Clerc, Fay Bowen (0300 200 6565) neu SeneddCovid@Senedd.Cymru. 

